
METWO KI Pl AN SEKIRITE: GOUVENE HOCHUL ANONSE KRIM NAN METWO
SOU WOUT POU RIVE NAN NIVO KI PI BA YO NAN YON JENERASYON AN 2025

Krim nan metwo rive nan pi ba nivo li nan 16 ane; krim an jeneral nan metwo
desann 14.4 pousan konpare ak 2019, epi 5.2 pousan konpare ak 2024

To krim pou chak pasaje desann 30% depi lansman Patenarya Sekirite nan metwo
grasa Gouvéne Hochul ak Majistra Adams an 2022

Eta Nouyok pral angaje yon lot 77 milyon dola anplis pou sipote patwouy NYPD
nan metwo ki ranfose jiska 2026

Barye sou platfom yo kounye a enstale nan 115 estasyon metwo; ekleraj LED pral
enstale nan dénye estasyon metwo yo semén pwochen; 10 ekip SCOUT ap
reponn a ka maladi mantal grav

Gouvéené Kathy Hochul anonse jodi a ke metwo Vil Nouyok la sou wout pou gen ane Ki
pi an sekirite nan yon jenerasyon. Avék de semeén ki rete nan ane 2025 la, krim nan
metwo rive nan pi ba nivo li nan 16 ane: an jeneral, gwo krim nan sistém transpo a
desann 5.2 pousan konpare ak 2024 epi 14.4 pousan konpare ak 2019. Lé yo pran an
kont ogmantasyon nan kantite transpo pasaje yo, gen 1.65 gwo krim pou chak yon
milyon pasaje an 2025, sa desann apepre 30 pousan konpare ak 2021 epi li préske
menm jan ak nivo ki te ba yo anvan pandemi an. An 2022, Gouvéné Hochul ak Majistra
Eric Adams te anonse yon angajman komen pou kenbe pasaje metwo yo an sekirite,
epi nan chak nan kat ane ki vin apre yo, to krim pou chak pasaje te desann. Ane sa a
sou wout pou vin dezyém ane Ki pi an sekirite, ki pa ane pandemi, nan tout istwa dosye
metwo a; sélman 2009 ki te depase Ii.

Rediksyon istorik krim sa a rive pandan kantite moun k ap itilize metwo a kontinye
ogmante. Jedi 11 desanm, metwo a te bat reko kantite pasaje li depi apre pandemi an
pou twazyém fwa nan de semeén, avék 4.654 milyon kliyan. Kantite moun k ap pran
metwo a ogmante préske ui pousan ane sa a, avék plis pase 1.2 milya vwayaj ki fét
jiska prezan. Gouvéné Hochul te anonse tou li angaje | pou fé plis envestisman nan
sekirite an 2026, tankou yon 16t 77 milyon dola anplis pou ranfose patwouy NYPD nan
metwo.



"Krim bese epi kantite pasaje ogmante nan metwo yo gras ak gwo envestisman pou
kenbe Nouyoké yo an sekirite epi fé transpd a mache pi byen, ak pi fyab," Gouvéneée
Hochul te deklare. "Lé nou sipote pwogram sekirite ak sante mantal ki chanje sistém
nan epi n ap amelyore sévis ak enfrastrikti transpd a, nou ap fé metwo yo pi an sekirite
pou plizyé milyon moun k ap vwayaje chak jou ak plizyé dizén milye anplwaye transpo.
Mwen rekonesan anpil pou travay gason ak fanm nan NYPD ki kenbe pasaje yo an
sekirite, epi mwen rete angaje pou avanse efo sekirite piblik ki reyisi feé krim bese nan
metwo atrave tout Vil Nouyok."

Majistra Vil Nouyok la, Eric Adams, te deklare, "Plis pase 40 ane de sa, mwen te
komanse karyé seévis piblik mwen kom yon polisye transpo, k ap fé patwouy nan metwo
yo pou pwoteje Nouyoké yo kont krim. Se poutét sa Zetwal Gid administrasyon nou an
te toujou fé Vil Nouyok pi an sekirite, epi sa gen ladan | asire Nouyoke yo kapab fé trajé
yo sou sistém transpo klas mondyal nou an, an sekirite epi anpé. Dénye chif yo montre
kijan, yon |6t fwa anko, nou pwouve nou te respekte misyon sa a epi nou fé pi gwo vil ki
pi an sekirite Ozetazini an vin menm pi an sekirite — anwo té ak anba té. Avek krim nan
metwo a desann rive nan nivo ki pi ba nan yon jenerasyon, epi gwo krim yo desann 40
pousan konpare ak perydd anvan nou te antre an fonksyon, Nouyoké yo ka jwi trankilite
lespri yo merite |& y ap pran metwo nou yo. Mwen remésye Gouvéné Hochul pou
patenarya li nan bay metwo ki pi an sekirite, epi ak anons 16t fon eta a pou sipote ofisye
nan metwo yo, n ap double efd sou estrateji nou mete an plas ansanm ki mache. Epi
pou gason ak fanm vanyan nan NYPD: mési paske n ap kontinye sévi epi n ap asire vil
nou an kontinye pwospere."

Komisé NYPD, Jessica Tisch, te deklare, "Nouyoké yo pa sélman pi an sekirite nan
metwo nou yo kounye a pase yo te ye depi plizyé ane — yo santi yo pi an sekirite tou.
Sa pa rive pa aza; se rezilta plan sekirite transpd nou an — deplwaman presi polisye
sou platfom yo ak nan tren yo kote majorite krim yo rive vréman, ansanm ak gason ak
fanm NYPD la ki egzekite plan sa a avék efikasite. Gwo krim yo diminye atravé tout
metwo yo, epi senk denye mwa yo ansanm te mwa ki pi an sekirite nan tout listwa ki
anrejistre nan metwo a, apa ane pandemi yo. Okenn nan sa yo pa t ap rive san sipo
Gouvéné Hochul ak Majistra Adams, epi nouvo envestisman sa a pral pémét nou
kontinye fé krim diminye nan sistém transpd nou an."

Prezidan ak Direkte Egzekitif Jeneral MTA, Janno Lieber, te deklare, "Sa a se te
ane ki pi enpotan nan listwa MTA a pou plizyé rezon — ogmantasyon pasaje yo,
satisfaksyon kliyan yo, ak plan kapital istorik nou an men pa gen anyen ki pi enpotan
pase sekirite. Mwen vle remeésye Gouvene Hochul, Komisé Tisch, NYPD la ak Lapolis
MTA a pou pwogré nou we a, epi mwen pa ka tann pou m weé plis nan ane k ap vini an."

Gras ak travay NYPD la, Depatman Lapolis MTA a, ak 16t patné yo, krim nan transpo a
diminye anpil an 2025. Ete sa a, krim te bese préske 11 pousan konpare ak nivo 2024
yo. Agresyon kriminél grav yo diminye anpil nan dezyém mwatye 2025 la, avek to
ensidan agresyon yo ki desann 16 pousan konpare ak 2024. Nan mwa novanm,
agresyon yo te bese 25 pousan konpare ak menm mwa a ane pase a.



Rediksyon enpodtan sa a nan krim nan vini apre yon envestisman istorik nan nivo eta a
pou soutni efd NYPD a pou amelyore sekirite nan tren anba té a. Nan mwa janvye,
Gouvéné Hochul te mete 77 milyon dola nan finansman eta pou sipote yon
kolaborasyon san parey ak NYPD pou deplwaye ofisye abd tren metwo yo pandan
lannwit. Pou bati sou sikse sa a, Gouvéné Hochul ak Komisé Tisch jodi a anonse ke Eta
Nouyok pral angaje yon 16t 77 milyon dola anplis pou ranfoése patwouy nan metwo a an
2026. Finansman sa a pral soutni deplwaman ajan NYPD nan sistém metwo a, nan zon
ki gen pi gwo bezwen ak kote enpak la ap pi gwo.

Deplwaman ranfose sa a te vini apre angajman ansanm Gouvéné Hochul ak Majistra
Adams pou kenbe pasaje metwo yo an sekirite. An 2022, Gouvéné a ak Majistra a te
anonse inisyativ "Polis, Kamera, Akonpayman" (Cops, Cameras, Care) la, ki te ogmante
kantite ajan NYPD ak Depatman Lapolis MTA yo nan sistém metwo a, finanse
enstalasyon kamera nan chak vagon metwo, epi elaji repons vil la ak eta a pou sante
mantal nan metwo a. Depi lansman inisyativ sa a, to krim pou chak pasaje bese préske
30 pousan.

Gouvéné Hochul tou bay resous enpotan nan nivo eta a pou sipdote moun ki bezwen
sipo sante mantal ak sikyatrik nan sistém transpo piblik la. Finanse gras ak yon
envestisman 20 milyon dola nan plan senk pwen Gouvéné a ki vize soutni pasaje yo, 10
Ekip Sansibilizasyon pou Repons Konjwen nan Metwo (Subway Co-Response
Outreach Teams, SCOUT), k ap travay an patenarya ak ajan lapolis MTA yo, ap bay
yon apwoch ki dirije pa klinisyen ki resevwa fomasyon pou adrese maladi mantal grav
nan sistém metwo a. Jiska prezan, ekip SCOUT yo fé plis pase 900 referans, ladan yo
plis pase 300 referans envolonté; epi ansanm, pasyan sa yo resevwa éd yo bezwen
pandan plis pase 7,500 nwit nan swen lopital.

Gouvéné Hochul te bay MTA |6d tou pou fé amelyorasyon nan anviwdnman fizik
estasyon yo pou ogmante sekirite. Nan diskou li sou Eta Leta a pou 2025, li te lanse
yon defi bay MTA pou akselere enstalasyon baryé sou rebo platfom yo nan 100
estasyon anplis, epi fini enstalasyon limyé LED ki pi klere e ki pi an sekirite nan tout 472
estasyon metwo yo anvan fen ane a. Jodi a, MTA depase objektif pou barye platfom yo,
avek barye ki enstale nan 101 estasyon ane sa a, epi 115 an total. MTA a tou sou bon
chemen pou konvéti dénye estasyon an pou limyé LED semén pwochen nan Times Sq—
42 St.

Kantite pasaje k ap itilize metwo a ogmante preske uit pousan an 2025. Mwa desanm
sa a, metwo a bat plizyé reko kantite pasaje depi apre pandemi an: Jedi 11 desanm se
te jou ki te gen plis pasaje depi apre pandemi an, ak 4.654 milyon kliyan; vandredi 12
desanm te gen pi gwo kantite transp0 pasaje pou yon vandredi depi apre pandemi an,
ak 4.34 milyon kliyan; epi samdi 13 desanm bat rekd pou pi bon kantite transpd pasaje
yon samdi depi apre pandemi an, ak 3.223 milyon kliyan.

Done sondaj kliyan yo montre tou gen gwo amelyorasyon nan sekirite ak nan
satisfaksyon jeneral. L& MTA te kdmanse fé sondaj chak mwa sou pasaje metwo yo
nan mwa me 2022, kliyan yo te rapote yon nivo satisfaksyon jeneral 46 pousan, epi 47



pousan pasaje yo te di yo te santi yo an sekirite. An 2025, chif sa yo monte anpil:
pousantaj kliyan ki santi yo an sekirite nan metwo a ogmante soti 57 pousan nan mwa
janvye pou rive 71 pousan nan mwa novanm, yon ogmantasyon 14 pwen pousantaj epi
se pi gwo nivo ki janm anrejistre. Satisfaksyon jeneral kliyan metwo yo ogmante soti 57
pousan han mwa janvye pou rive 67 pousan nan mwa novanm, sa ki se pi gwo nivo
satisfaksyon nan metwo a ki janm anrejistre.

Envestisman nan sekirite transpo piblik ki fét anba lidechip Gouvéné Hochul la gen
ladan yo:

e 20 milyon dola pou finanse nét 10 ekip Sansibilizasyon pou Repons Konjwen nan
Metwo (SCOUT) nan metwo a pou bay yon repons ki akse sou klinisyen yo 1& y
ap fe fas ak pwoblém sante mantal grav nan metwo.

e Yo mete 32,000 kamera sekirite nan sistem metwo Vil Nouyok la — ki gen ladan
plis pase 17,000 sou tout 6,000 vagon metwo yo dapre enstriksyon Gouvéné
Hochul — ak plis pase 15,000 nan estasyon metwo yo.

e Nouvo baryé sou platfobm yo enstale nan 115 estasyon metwo, epi MTA depase
objektif yo te fikse a 100 nan diskou Eta Leta Gouvéné Hochul pou 2025.

o Limye LED ki pi klere ak pi an sekirite nan plis pase 450 estasyon metwo, sou
wout pou tout 472 yo nan fen 2025.

« Etabli de Inite Soti nan Tranzisyon rive nan Kay (Transition to Home Units, THU)
nan Sant Sikyatrik Manhattan, sa ki kreye 50 kabann pou sipdte moun Ki
sanzabri ki gen maladi mantal grav.

« Amelyorasyon Kowodinasyon ant Lapolis ak Pwokire Distri yo atravé yon nouvo
Defanse Jistis Kriminel MTA.

o Enstale kamera nan kabin kondikté nan metwo yo pou pkenbe anplwaye MTA yo
an sekirite.

